
Skandaproktam Shivalingavijnanopadesham

ಸ್ಕಂದಪ್ರೋಕ್ತಂ ಶಿವಲಿಂಗವಿಜ್ಞಾನೋಪದೇಶಂ

(ಶಿವರಹಸ್ಯಾಂತರ್ಗತೇ ಈಶ್ವರಾಖ್ಯೇ)
- ಜೈಗೀಷವ್ಯಸ್ಕಂದಸಂವಾದೇ -

ಸ್ಕಂದ ಉವಾಚ .

ಅಥ ತೇ ಸಂಪ್ರವಕ್ಷ್ಯಾಮಿ ಶಿವಲಿಂಗಂ ಸಮಾಸತಃ .. 5.2..
ಯಸ್ಯ ವಿಜ್ಞಾನಮಾತ್ರೇಣ ವಿಮುಕ್ತೋ ಮಾನವೋ ಭವೇತ್ .

ಲಯನಾತ್ಸರ್ವಜಗತಾಂ ಲಿಂಗಮಿತ್ಯುಚ್ಯತೇ ಮುನೇ .. 6..

ಶಿವಶ್ಚೇತನರೂಪೋ ಹಿ ಜಡಂ ಜಗದಿತಿ ಸ್ಥಿತಂ .

ತೇನ ಚೈತನ್ಯರೂಪೇಣ ಜಡಮೇತತ್ಪ್ರಕಾಶತೇ .. 7..

ಶಿವೋ ನೈವ ಜಙಃ ಸಾಕ್ಷಾತ್ ಸ್ವಪ್ರಕಾಶೈಕಲಕ್ಷಣಃ .
ಅತಃ ಸಾಕ್ಷೀ ಶಿವಃ ಸಾಕ್ಷಾತ್ ಸ್ವೇ ಧಾಮ್ನಿ ಸಮವಸ್ಥಿತಃ .. 8..
ಸ್ವಯಂಜ್ಯೋತಿರ್ಮಹಾದೇವೋ ಹ್ಯಲಿಂಗೋ ಲಿಂಗಸಂಗತಃ .
ತಸ್ಯ ಭಾಸಾ ಜಗದ್ಭಾತಿ ಜಗಜ್ಜಡಮಿದಂ ಮುನೇ .. 9..

ಅಲಿಂಗಸ್ಯಾಪಿ ದೇವಸ್ಯ ಲಿಂಗಂ ಶ್ರುತಿಶಿರೋಗತಂ .

ಯೋಗಿಧ್ಯೇಯಮಿದಂ ಲಿಂಗಂ ಶಂಭೋರ್ನಿಗಮಚೋದಿತಂ .. 10..

ಆಗಮೋಕ್ತಾನಿ ಲಿಂಗಾನಿ ಭೌತಿಕಾನಿ ಮುನೀಶ್ವರ .

ಅಯೋಗೀ ಭೌತಿಕೇ ಲಿಂಗೇಯೋಗೀ ಸರ್ವತ್ರ ಭಾವಯೇತ್ .. 11..

ಸರ್ವಾವಭಾಸಕೋ ದೇವೋ ಯಥಾ ಹೃದಿ ವಿರಾಜತೇ .

ತಥಾ ಸರ್ವಗತಃ ಶಂಭುಃ ದೇಶದಿಕ್ಕಾಲವರ್ಜಿತಃ .. 12..
ಲಿಂಗೇ ಸಂಪೂಜಿತೋ ವಿಪ್ರೈರ್ಭುಕ್ತಿಂ ಮುಕ್ತಿಂ ಪ್ರಯಚ್ಛತಿ .

ಅಲಿಂಗೋಽಪಿ ಮಹಾದೇವಃ ಶಿವಲಿಂಗೇ ಸಮರ್ಚಿತಃ .. 13..
ಭಸ್ಮತ್ರಿಪುಂಡ್ರರುದ್ರಾಕ್ಷಧಾರಕೇಣಾರ್ಚಿತಂಯದಿ .

ಲಿಂಗಂ ಶಂಭೋರ್ಮುಕ್ತಿದಾಯಿ ಬಿಲ್ವಪತ್ರಾಕ್ಷತಾರ್ಚಿತಂ .. 14..

ಭೌತಿಕೇಷ್ವಪಿ ಲಿಂಗೇಷು ಪೂಜನೀಯೋಮಹೇಶ್ವರಃ . 15.1
.. ಇತಿ ಶಿವರಹಸ್ಯಾಂತರ್ಗತೇ ಸ್ಕಂದಪ್ರೋಕ್ತಂ ಶಿವಲಿಂಗವಿಜ್ಞಾನೋಪದೇಶಂ

- .. ಶ್ರೀಶಿವರಹಸ್ಯಂ . ಈಶ್ವರಾಖ್ಯಃ ದಶಮಾಂಶಃ . ಅಧ್ಯಾಯಃ 41 ಲಿಂಗೋದ್ಭವಃ .

5.2-15.1..

- .. shrIshivarahasyam . IshvarAkhyaH dashamAMshaH . adhyAyaH 41 li NgodbhavaH .

5.2-15.1..

Notes:

Skanda ಸ್ಕಂದ briefs to Jaigīṣavyaಜೈಗೀಷವ್ಯ about the Way of Worshipping Śiva ಶಿವ
via the Śivaliṅga ಶಿವಲಿಂಗ.

